ANALIZA SITUACIJE

Ispitivanje se bavi problemom aktivnog učešća mladih u javnom životu i njihovim stavovima i mišljenjima o aktuelnim političkim pitanjima kao i o njihovoj spremnosti na participiraju u donošenju odluka. Ovaj problem je konkretizovan kroz nekoliko ciljeva i zadataka:

a) očekivanja mladih u vezi sa društvenim promjenama                

b) uključenost mladih u političke partije, organizacije itd.

c) njihovo povjerenje u politiku i političare

d) stav mladih prema uticaju Međunarodne zajednice

e) uticaj okolnih država na politiku u BiH 

f) obrazovanje u BiH 

Procjena i ispitivanje stanja je sprovedeno metodom upitnika sa otvorenim i zatvorenim pitanjima. Upitnik je primjenjen na uzorku od 1500 ispitanika u 6 gradova Banjaluci, Mostaru, Prijedoru, Bihaću,Sarajevu i Bugojnu. Upitnik je distribuiran i preko mailing lista u BiH preko kojih smo dobili znatan broj popunjenih upitnika, što pokazuje da mladi sve više koriste internet ali i da odvajaju svoje slobodno vrijeme da kažu svoje mišljenje.  
UZORAK ISTRAŽIVANJA

Raspon starosnog uzrasta iznosi od 14 do 30 godina.
Od ukupnog broja ispitanika, 34% je sa završenom osnovnom školom, 59% sa završenom srednjom školom i 7%  ispitanika sa završenom višom školom i fakultetom. 14% je zaposleno, 13% nezaposleno, 40% studenata i 33% učenika.  

STAVOVI I MIŠLJENJA U VEZI TRENUTNE EKONOMSKO-POLITIČKO –SOCIJALNE SITUACIJE U DRUŠTVU

DA LI ZNATE DA NEKA POLITIČKA PARTIJA IMA PROGRAM ZA MLADE?
[image: image3.emf]Da li znate da li neka politička partija ima program za mlade?

49% mladih ne zna i nije informisano o tome da li neka partija ima program za mlade što ukazuje na potrebu da se ovaj procenat smanji ukoliko mladi žele da se aktivnje uključe u društvene procese.

48% mladih odgovorilo je «ne» na naše pitanje: «DA LI ZNATE KAKO SE POSTAJE ČLAN NEKE POLITIČKE PARTIJE?» što dodatno ukazuje na stepen informisanosti mladih u BiH o političkim partijama.
DA LI BISTE GLASALI ZA MLADOG KANDIDATA NEKE STRANKE?
[image: image5.emf]Da li biste glasali za nekog mladog kandidata neke stranke?

Ovdje ohrabruje procenat potvrdnih odgovora od 82% tj. veliki broj mladih bi ukazao povjerenje mladim kandidatima neke stranke, što pokazuje da mladi, iako nisu upoznati sa političkim partijama, svoj glas daju mladim ljudima koji su aktivni u političkom životu što ukazuje na potrebu promovisanja mladih političara.
ČLANSTVO

U svrhu potpunijeg shvatanja aktivizma mladih u BiH u istraživanje smo uključili pitanje članstva u konkretnim organizacijama. 
Kao što i grafikon pokazuje najveći procenat mladih, njih 74% nije aključen ni u jednu organizacionu jedinicu. Pod “drugom organizacijom” smo podrazumijevali da će mladi navesti različite sportske klubove, kulturno-umjetnička udruženja, i sl., i takvih je samo 4%.

Smatramo da je ovaj podatak o tolikoj neuključenosti mladih poražavajući i da su neophodne adekvtane mjere na nivou države i lokalnih zajednica po ovom pitanju.
DA LI ĆETE GLASATI NA PREDSTOJEĆIM IZBORIMA?

Obzirom da je 2006. godina, godina Opštih izbora, nastojali smo da utvrdimo koliki je procenat mladih koji će dati svoj glas na predstojećim izborima. 

U svakom slučaju, poredeći sa prethodnim istraživanjima, i ukoliko mladi ZAISTA ovako misle, ova izborna godina bi mogla biti bogatija u biračkom tijelu u odnosu na prethodne.

DA LI MISLITE DA SE AKTIVNIM UČEŠĆEM U NEKOJ ORGANIZACIJI MOŽE NEŠTO PROMIJENITI?

Uzimajući u obzir činjenicu da 74% mladih nije aktivno u nekoj organizaciji, podatak da 45% njih misli da se ipak u okviru neke organizacije može doprinijeti promjenama, ukazuje da mladi ipak vjeruju u aktivizam i da ne postoji dovoljno informacija o postojećim vidovima organizovanja. 
Još uvijek je veliki postotak neodlučnih (37%), a u 18% optimističnih spadaju aktivisti NVO-a i PP-a koji čine 22% ispitanika. 

KOLIKI JE POLITIČKI UTICAJ SUSJEDNIH ZEMALJA (SCG I HRVATSKA) NA BIH?

Mladi ljudi još uvijek vide u susjednim zemljama, Hrvatskoj i Srbiji i Crnoj Gori, inicijatore političkih procesa u BiH. 
Značajan procenat mladih, 51%, ima stav da je taj uticaj veliki i ne vidi BiH kao samostalnu državu u političkom smislu. 

DA LI MISLITE DA JE PRISUSTVO MEĐUNARODNE ZAJEDNICE U BIH KORISNO?

36% mladih nema svoj stav o prisustvu Međunarodne zajednice u BiH. 33% smatra de je priustvo MI korisno, a 31% je nagativno odgovorilo na ovo pitanje. 
Ova raznolikost u stavovima mladih govori ili o njihovoj neupoznatosti sa aktivnostima Međunarodne zajednice ili da zaista još uvijek vjeruju da BiH treba „pomoćnika“ u svom procesu izgradnje i obnavljanja nakon rata.

DA LI PODRŽAVATE PRIKLJUČENJE BiH EVROPSKOJ UNIJI?

DA LI STE ZA UKIDANJE VIZNOG REŽIMA?

71% mladih u BiH podržava evropske integracije i vidi budućnost ove zemlje u okviru Evopske Unije. Moglo bi se reći da procenat od 15% onih koji to ne žele nije zanemariv i da se mladi trebaju što više i aktivnije uključiti i proces evropskih integracija i da im treba dati šansu da iznesu svoje mišljenje i da raspravljaju na ovu temu. 14% neodlučnih takođe zahtijevaju pažnju javnosti i svih institucija koji se bave mladima. 
Međutim, drugi nam grafikon pokazuje da 93% mladih ima jasan stav o ukidanju viznog režima. Po ovom pitanju nema neodlučnh što bi se moglo protumačiti činjenicom da su mladi najviše svjesni toga da će ukidanjem ovog režima moći putovati i da je to ono što ima najviše nedostaje, ali, poredeći ovaj rezultat sa prethodnim, govori nam i to da mladi nisu dovoljno upoznati sa cjelokupnim procesom evropskih integracija iako se o njima toliko govori.

DA LI MISLITE DA SAMI MOŽETE UČINITI VIŠE U CILJU „ULASKA U EVROPU“?

Ovim pitanjem smo ispitivali stanovišta mladih o svom/ličnom značaju u promjenama koje se dešavaju na ovim prostorima. Više od polovine madih ljudi ne smatra sebe značajnim faktorom u društvu. Ovaj odgovor bi se mogao protumačiti sa jedne strane pasivnošću mladih, ali sa druge bi to moglo biti i iskustvo mladih ljudi koje im govori da ih se rijetko pita za mišljenje i akciju kada su državni poslovi u pitanju. 17% samosvjesnih mladih u BiH vjeruje da se i oni nešto pitaju i da mogu doprinijeti promjenama.
DA LI DRŽAVA PREDUZIMA ADEKVATNE MJERE DA UČINI ŽIVOT MLADIH KVALITETNIJIM?

Mladi ljudi su uputili ovaj alarm svim državnim ustanovama i smatramo da nikoga ne može ostaviti ravnodušnim. 

Da li će neko buduće istraživanje pokazaiti drugačiju sliku? 
Nadamo se.

DA LI SU MLADI U BIH DOVOLJNO AKTIVNI U DRUŠTVENOM ŽIVOTU?

[image: image15.emf]Da li su mladi u BiH dovoljno aktivni u društvenom životu?

Kao što je na prethodnom pitanju alarm svirao državi BiH, sada je upućen mladima širom BiH. Nakon ova dva jednostavna grafikona, nameće se i jednostavan odgovor, koji svi uporno pnavljaju, ali ga ne primjenjuju, a to je da jedino zajedničkim angažmanom države, lokalnih zajednica i mladih možemo unaprijediti državni aparat i motivisati mlade da se pokrenu i postanu aktivniji.

DA LI STE UČESTVOVALI U NEKOJ AKCIJI U VAŠOJ LOKALOJ ZAJEDNICI?

[image: image16.emf]Da li ste učestvovali u nekoj akciji u vašoj lokalnoj zajednici?

76% mladih nije učestvovalo u nekoj akciji u svojoj lokalnoj zajednici što potvrđuje stavove mladih o njihovoj pasivnosti (89% ispitanika misli da mladi nisu dovoljno aktivni u društvu).
Jasno je da i mladi koji su aktivni, a i oni koji još uvijek čekaju da ih neko pokrene, smatraju da mladi ipak trebaju još više biti uključeni u društvene procese, kako na državnom, tako i na lokalnom nivou.
DA LI SU NASTOJANJA MLADIH DA NAPUSTE ZEMLJU OPRAVDANA?

[image: image17.emf]Da li su nastojanja mladih da napuste zemlju opravdana?

86% ispitanika opravdava nastojanja mladih da napuste BiH. Ako poredimo ovaj odgovor sa prethodnim potvrdama nepovjerenja mladih u državne institucije, ali i potvrdama sopstvene pasivnosti, onda ne začuđuje ovaj procenat. Naime on je u skladu i sa prethodnim istraživanjima koja su se bavila odlaskom mladih iz zemlje.
DA LI ŽELITE DA NAPUSTITE ZEMLJU?

Vjerujemo da će svi biti pozitivno iznenađeni ovim odgovorom. 

Kao prvo, od 86% mladih koji opravdavaju odlazak iz BiH, 53% bi zaista otišlo odavde. 
Ovaj podatak je zaista optimističan i usprkos svemu pokazuje da mladi još uvijek gaje nadu da će se stanje promijeniti.

A, mogli bismo i reći, da se onaj famozni podatak da 70% mladih želi otići odavde, malo zaljuljao u svom temelju.

Odgovori na otvorena pitanja.

DA LI ĆETE GLASATI NA PREDSTOJEĆIM IZBORIMA?

"Ko proba kajaće se, ko ne proba kajaće se" tako bi se najkraće mogao definisati stav mladih prema predstojećim izborima i njihovoj ulozi u tom procesu.

50 % pripadnika ove populacije vjeruje da su promjene nabolje neminovne i da oni mogu dati doprinos tome, dok je ostala polovina skeptična i ubjeđena da je njihova uloga u cijeloj priči zanemarljiva i tvrde da "imaju prečeg posla", poput "bijega iz ove zemlje".

ŠTA BI VAS NAVELO DA GLASATE?

Na pitanje šta bi ih ipak navelo da promjene svoje mišljenje i da izađu na oktobarske izbore dio mladih koji je u startu imao negativan stav o ovom pitanju je odgovorio da bi to bila njihova građanska savjest, dok je velik broj ostao dosljedan početnom stavu i na pitanje odgovorio kontrapitanjem "zašto da glasam kad moj glas nece ništa promijeniti".
ZNATE LI ŠTA JE OMLADINSKA POLITIKA? DEFINIŠITE JE.

Iako jedinstvenu definiciju pojma "omladinska politika" mladi ispitanici nisu mogli dati, najveći broj anketiranih smatra da se radi o sudjelovanju mladih u kreiranju njihovog života i budućnosti, dok je značajan dio ubjeđen da "takvo što kod nas (u BiH) ne postoji.

KOJA SU PO VAŠEM MIŠLJENJU GORUĆA PITANJA U BIH U ČIJEM RJEŠAVANJU MLADI TREBAJU BITI UKLJUČENI?

Najilustrativniji odgovor na ovo pitanje dao je ispitanik iz Mostara koji je napisao samo jednu rijec "život".

Znaci život i sve što ga može učiniti sadržajnijim, kvalitetnijim, vrjednijim poput obrazovanja, očuvanja prirodne okoline je ono u čemu mladi žele i insistiraju da učestvuju.

DA LI STE UČESTOVALI U NEKOJ AKCIJI U VAŠOJ LOKALNOJ ZAJEDNICI?

Kratkim uvidom u odgovore mladih utvrđeno je da je 24 % ispitanika povremeno učestovalo u nekoj od akcija lokalne zajednice.  Uglavnom se radilo o aktivnostima vezanim za izbornu kampanju političkih partija ili nekoj od humanitarnih akcija, dok je čak 76 % anketiranih ostalo po strani.

DA STE U MOGUĆNOSTI, ŠTA BISTE UČINILI DA POBOLJŠATE POLOŽAJ MLADIH U BIH

Odgovori na ovo pitanje, ukazali su na najveći, trenutni problem, mladih ljudi u BiH - nezaposlenost.

Većina ispitanika, navelo je naime da je upravo rješavanje ovog problema kljuc za rješavanje svih ostalih i da bi upravo ovo pitanje bilo ono kojim bi se bavili i koje bi riješili "kada bi bili u mogućnosti".

